
El nuevo icono 100% eléctrico

Conduce el futuro de la movilidad eléctrica con el nuevo  
ID. Buzz Pro. Descubre un nuevo concepto de espacio  
interior y una conectividad de última generación a la altura  
de tus mejores planes. ¿Listo para cargarte de buena energía?

Parece que os novos tempos da auto-
moción nos colleron co pé cambiado. 
Chegaron os automóbiles eléctricos (os 
híbridos e enchufables incluídos) e con 
eles unha serie de problemas que requiren 
dunha solución que non debemos demo-
rar. O principal, e moi preocupante, parece 
que vai ser que facemos coas baterías can-
do estean esgotadas totalmente.

Aínda que na actualidade o número de 
coches electrificados que chegan ao fi-
nal da súa vida útil é pouco significativo, 
prevese que para finais desta década en 
Europa alcancen o final do seu ciclo de 
vida moitas unidades destas característi-
cas. Isto suporá uns cantos centos de mi-
lleiros de automóbiles electrificados e as 
súas correspondentes baterías.

As baterías terán distintas procedencias. 
Serán principalmente, de coches eléctri-
cos accidentados, que se declaren perda 
total, e de vehículos envellecidos. Tamén 
haberá que ter en conta as baterías que se 
teñan que substituír por distintos motivos, 
como fallos de construción ou mantemen-
to. Estímase que a vida útil dunha batería 
está ao redor dos dez anos e que, a partir 
de entón, as prestacións que ofrecerá para 
o seu uso nun automóbil eléctrico non se-
rán as axeitadas.

As baterías máis empregadas actual-
mente nos coches eléctricos son do tipo 
ión-litio, aínda que con diversas compo-
sicións químicas dependendo de cada 
marca. Estes elementos químicos poden 
supor un grave problema para o medio 
natural e de seguridade polos materiais 
que as compoñen. Ademais, aínda con-
servan suficiente capacidade para alma-
cenar enerxía e subministrar potencia 
como para poder ser empregadas nou-
tras aplicacións menos exixentes ca un co-
che. Existe a oportunidade real de darlles 
outra vida e así aproveitar mellor todas as 
súas posibilidades.

Unha desas oportunidades está nos sis-
temas de almacenamento de enerxía en 
combinación coas enerxías renovables, 
como reforzo da rede eléctrica para pun-
tos de recarga de vehículos eléctricos ou 
como fonte de propulsión doutro tipo de 
vehículos de menores prestacións (motos 
eléctricas, carretillas elevadoras ou robots 
de mobilidade para factorías).

Unha batería usada de ións de litio dun 
coche eléctrico aínda contén moitas ma-
terias primas valiosas, como litio, cobalto 
e níquel. Extraelas das baterías usadas re-
duce a necesidade de extracción de novos 
minerais, o que beneficia a economía e o 
medio natural. E o que é aínda máis impor-
tante: reduce a dependencia estratéxica da 
Unión Europea respecto deses materiais.

Así e todo, a reciclaxe é a medida menos 
sostible na economía circular e debería ser 
o último paso, cando estes acumuladores 
de enerxía eléctrica xa non se poden reu-
tilizar. Polo tanto, as baterías retiradas de 
vehículos eléctricos deben considerarse 
para a súa refabricación ou reutilización 
para darlles unha segunda vida antes de 
reciclalas.

Os principios da xestión de residuos in-
dican que todas as baterías de vehículos 
eléctricos deben ser reutilizadas primeiro 
para o seu propósito orixinal (sempre e 
cando isto sexa posible), logo reutilizadas 
para un uso de segunda vida e, finalmente, 
se non é posible o anterior, enviadas para 
a súa reciclaxe.

Todo isto debe ser unha prioridade da 
automoción actual. Para chegar a facer as 
cousas ben, e que unha vez máis non nos 
colla o touro do desenvolvemento rápido 
e innovador, é necesario que se poñan de 
acordo todos os actores nesta cadea de 
economía circular. Doutra forma, come-
zaremos a ter un problema con milleiros 
de baterías dos automóbiles eléctricos e 
electrificados nos vindeiros anos.

EDITORIAL

Novos tempos, novos retosNovos tempos, novos retos

Nos importa tu tiempo!

Especialistas en coches de ocasión

Rúa María de los Ángeles de la Gandara, nº24 Pol. de Boisaca - 15890 Santiago - Tel.: 881 956 626 

La Vuelta a España volve a 
Galicia despois de tres anos, 
a última vez que tivo en 
Galicia foi no 2021, daquela 
discorreron por Galicia tres 
tiradas e a carreira rematara 
en Santiago de Compostela. 
Este ano desfrutaremos de 
catro tiradas, unha por 
provincia.

A primeira tirada, que 
discorrerá na provincia 
de Pontevedra, será o 27 
de agosto, comezará en 
Ponteareas e rematará en 
Baiona. Será unha tirada 
rompe pernas.

A seguinte tirada será na 
provincia da Coruña, come-
zará e rematará no Campus 
Tecnolóxico de Cortizo, que 
ten en Padrón. Será tamén 
unha tirada rompe pernas, 
cabe salientar que nos últi-
mos quilómetros encontrase 

un porto de terceira catego-
ría, con costas bastante em-
pinadas, que seguro dará 
espectáculo.O día 29 a tirada 

sairá de Ourense e remata-
rá na Estación de montaña 
de Manzaneda. Será unha 
tirada corta pero cun final 

moi esixente, coa subida a 
Manzaneda.

A seguinte tirada discorre-
rá na provincia de Lugo, e 
o fará entre Lugo e o porto 
de Ancares. Será unha tira-
da bastante esixente con ca-
tro portos de montaña. Pero 
antes da Vuelta os afecciona-
dos do ciclismo tamén po-
deremos desfrutar co Gran 
Camiño, esta proba dispu-
tarase en febreiro do 22 o 
25 e pasará tamén polas 
catro provincias galegas, a 
primeira tirada será unha 
contrarreloxo na cidade da 
Coruña, a segunda tirada 
unirá Taboada e Chantada, 
a terceira Xinzo de Limia e 
Ribadavia, e a última sairá de 
Ponteareas, pero por agora 
non se coñece onde rema-
tará, todo apunta a que será 
un final en alto.

■ MIGUEL DEL MORTIROLO | TexTo e FoTo  

La Vuelta a España disputará catro tiradas en Galicia

Prezo das Africa Twin e Twin 
Adventure Sports 2024

As motos 
Adventure de gama 
alta de 2024 , be-

nefícianse dun substancial 
aumento de prestacións, 
novas tecnoloxías e actua-
lizacións que melloran as 
súas capacidades.

O motor bicilíndrico en 
paralelo de 1.084cc segue 
sendo o corazón da familia 
Africa Twin e, para o modelo 
2024, recibe un importan-
te aumento de prestacións, 
tanto en potencia como en 
par motor, nos réximes de 
revolucións baixo e medio. 
A potencia segue sendo de 
75 Kw, pero un aumento 

dun 7% no par máximo, 
agora 112 Nm, chega an-
tes, a 5.500 rpm en lugar 
da 6.250 rpm.

Ámbolos modelos es-
tán dispoñibles con trans-
misión convencional ou 
con Transmisión de Dobre 
Embrague (DCT).

Prezos:
Africa Twin 2024: dende 

15.375 €
Africa Twin DCT 2024: 

dende 16.625 €
Africa Twin Adventure 

Sports 2024: dende 19.650 €
Africa Twin Adventure 

Sports DCT 2024: dende 
20.800 €

Protector pectoral lineal Acerbis
Acerbis renovou o 

peto Linear, agora 
dispoñible na nova 

cor Camaleón. Está fabrica-
do con polipropileno e co-
rreas de goma precurvadas 
para adaptarse mellor á pos-
tura de condución. O arnés 
é moi resistente e lixeiro, e 
foi deseñado para pilotos 

de entre 165/190 cm de al-
tura. O deseño minimalista 
e a facilidade de uso combí-
nanse cunha boa protección 
do peito e as costas. Con zo-
nas de ventilación, tirantes 
de material suave e bandas 
elásticas axustables á altu-
ra da cadeira. Ten un prezo 
de 65 €.

Dúas rodas6





Un 911 logra un novo récord mundial de altura
O dous de decem-

bro de 2023 o pilo-
to Romain Dumas 

estableceu un novo récord 
mundial ao coroar o cumio 
do volcán Ollos do Salgado, 
Chile, a bordo dun Porsche 
911 modificado que funcio-
naba con e-fuel. Ningún co-
che chegara nunca ata os 
6.734 metros sobre o nivel do 
mar alcanzados por este 911.

A fazaña foi posible grazas 
ao apoio dun equipo interna-
cional formado por membros 
de Chile, Francia, Alemaña, 
Estados Unidos, Canadá e 

Suíza. Romain Dumas decla-
rou pouco despois de des-
cender do volcán: “Nunca 
esquecerei esta experien-
cia. Foi unha sensación ex-
traordinaria conducir ata 
onde ningún coche chegara 
antes. O 911 logrou chegar 
máis alto que calquera outro 
vehículo terrestre na histo-
ria. Foi un momento de or-
gullo para todo o equipo e 
estamos agradecidos polo 
apoio e a confianza de to-
dos os nosos socios, que fi-
xeron que este proxecto fose 
unha realidade”. A aventura 

foi posible grazas ao sopor-
te de HIF Global, Schaeffler 
Group, Mobil 1, BF Goodrich 
e Tag Heuer. Estas empre-
sas colaboraron co equipo 

internacional de guías, enxe-
ñeiros, condutores e alpinis-
tas, achegando experiencia 
e tecnoloxía para este novo 
récord.

Primeiras imaxes do Valhalla
Aston Martin des-

velou as primeiras 
imaxes do seu pri-

meiro superdeportivo híbri-
do, o Aston Martin Valhalla, 
coincidindo co inicio da fase 
de probas dos seus prototi-
pos. Cun motor V8 biturbo 
flat-plane axustado a tres 
motores eléctricos, crea un 
sistema de propulsión hí-
brido con tracción ás ca-
tro rodas que rende unha 
potencia de sistema de 

1.012cv. O Valhalla lidera a 
transición de Aston Martin 
da combustión interna á 
electrificación híbrida be-
neficiándose significativa-
mente das capacidades, o 
apoio técnico e a experien-
cia da Fórmula 1, a través de 
Aston Martin Performance 
Technologies.

Entrará en produción este 
ano, e fabricaranse nun-
ha serie limitada a 999 
unidades.

Un SL para o futuro
M e rc e d e s - A M G 

completa a serie SL 
co novo SL 63 S E 

Performance, que aparece 
cun consumo de combus-
tible combinado 7,7 l/100 
km e consumo de enerxía 
combinado 11,5 kWh/100 
km. Equipado cun motor 
V8 biturbo de 4.0 litros e 
a unidade de propulsión 
eléctrica AMG, producen 
conxuntamente unha po-
tencia de 600 kW (816cv) e 
un par motor máximo de ata 
1.420 Nm. Conta cunha ace-
leración de 0 a 100 km/h en 
2,9 segundos e unha veloci-
dade máxima de 317 km/h. 
Dispón do mellor da tecno-
loxía de Mercedes, como o 
Sistema de tren de rodaxe 
AMG Active ride control con 
estabilización activa e a 

dirección activa do eixo tra-
seiro, que garanten un am-
plo equilibrio entre confort e 
dinámica de condución.

Durante a súa presenta-
ción, Michael Schiebe, CEO 
de Mercedes-AMG GmbH 
e xefe das unidades de ne-
gocio Mercedes G-Class e 
Mercedes-Maybach, decla-
rou "O SL sempre foi unha 
icona de Mercedes. Con este 
concepto único, ofrecemos 
aos nosos clientes non só un 
rendemento superior, senón 
tamén a opción de condu-
ción totalmente eléctrica. As 
amplas opcións de equipa-
mento e os materiais de alta 
calidade utilizados tamén 
fan do SL un dos roadsters 
máis exclusivos do merca-
do: un auténtico coche de 
ilusión".

Novas8



SprintSprint
tallereStallereS

Tu taller de servicio rápido 
y mecánica en Compostela

981 549 531
Rúa de San Cristovo, 47 (O Eixo) Santiago de Compostela

Bosch Car Service

Talleres Bastón

Salvadas, 23
15705 SANTIAGO 

(A Coruña)
Tel.: 981 58 56 27

t. baston@bosch-bcs.com
baston@adgruporegueira.es

· Reparación de Cambios automáticos
· Adaptación de vehículos para discapacitados
· Mecánica de mantenimiento
· Electricidad
· Encendido
· Carrocería
· Frenos, ABS, ESP
· Mecánica motot



Nova xeración do Passat
No seu 50 aniver-

sario, a novena xe-
ración de Passat 

reitera a súa vocación fami-
liar, desenvolvendo o seu 
tamaño e a tecnoloxía do 
vehículo co equipamento 
e eficiencia que os novos 
tempos requiren. A lonxitu-
de increméntase en 14 cm, 
dispoñendo de ata 40 litros 
máis de capacidade de ma-
leteiro, chegando ata os 690 
litros con cinco prazas e ata 
1.920 litros cos asentos tra-
seiros encartados. O equi-
pamento incorpora, entre 
outros dispositivos, faros 
dianteiros e pilotos traseiros 
con tecnoloxía LED, lamias 
de aliaxe de 16 e 18 polgadas 
ou o sistema de infoentrete-
mento Ready4Nav (pantalla 
12,9”). O amplo equipamen-
to combina coas mellores 

tecnoloxías de seguridade, 
como o Asistente de freada 
de urxencia Front Assist, o 
asistente de aviso de saída de 
carril Lane Assist, o asisten-
te de aviso de ángulo morto 
Side Assist ou o sistema de 
recoñecemento de sinais de 
tráfico.

Comercializarase inicial-
mente coa mecánica eTSI 
110kW (150cv) DSG, en aca-
bados Passat –base- (45.170 
€), Business (48.150 €) e 
R-Line (52.260 €); e coa me-
cánica TDI 110 kW (150cv) 
DSG, en acabados Business 
(48.850 €) e R-Line (52.960 
€). As versións eHybrid, de 
150kW (204cv) e 200kW 
(272cv); así como as TDI 
de 90kW (122cv) e 142kW 
(193cv), irán chegando aos 
concesionarios ao longo da 
primeira metade de 2024.

Novidades na gama de Corolla
Ao longo das súas 

doce xeracións, o 
Toyota Corolla foi 

evolucionando para adap-
tarse ás necesidades e pre-
ferencias dos condutores, 
contando con máis de 50 mi-
llóns de unidades vendidas 
en todo o mundo dende o 
seu lanzamento en 1966. O 
novo Corolla Electric Hybrid, 
dispoñible en tres varian-
tes de carrozaría, chegou a 
España a comezos do 2023 
con importantes novidades 

en tecnoloxía, deseño, mo-
torizacións, equipamento e 
seguridade.

Agora, xa no 2024, a fami-
lia Corolla trae de novo me-
lloras e actualizacións, tanto 
en canto a aspectos estéticos 
como no equipamento, onde 
destaca o acabado Active 
Plus, que engade ademais da 
Smart Digital Key, sensores 
de aparcamento dianteiro e 
traseiro con freada automáti-
ca, xunto cun axuste dinámi-
co de luces altas (AHS) e unha 

pantalla frontal de dez polga-
das proxectada no parabrisas.

A nova familia Corolla 
Electric Hybrid está dispo-
ñible na Rede Oficial de 

Concesionarios de Toyota 
dende 25.000 € no caso da 
carrozaría de cinco portas, 
26.500 € na variante familiar 
e 30.050 € na berlina.

Novos Fiat e-Doblò e e-Ulysse
Os Fiat e-Doblò e 

e-Ulysse recibiron 
unha renovación to-

tal en relación á tecnoloxía e 
ao deseño, incorporando 
mellores cadeas cinemáti-
cas eléctricas, cun aumento 
significativo da autonomía 
e novos sistemas de infoen-
tretemento máis intuitivo. En 
concreto, o e-Doblò é unha 
versión "todo incluído" versá-
til e espazosa, que incorpora 
dúas portas corredeiras con 
ventás de apertura eléctrica. 
No interior o E-Doblò conta 
con tres asentos traseiros in-
dividuais pregables, coa posi-
bilidade de ampliar o espazo 
de carga ata 3.500 litros. Si o 
e-Doblò é o rei do espazo, o 
e-Ulysse é o "people mover" 
100% eléctrico que marca 
o regreso da marca italiana 

ao segmento dos Vehículos 
Polivalentes en Europa. A súa 
autonomía eléctrica mellora-
da, xunto coa modularidade 
dos seus interiores, convér-
teno no vehículo ideal para 
servizos de transporte para 
hoteis e taxis. Dispón de dúas 
capacidades de batería para 
ofrecer a mellor solución en 
función do uso: 50 kWh, cun-
ha autonomía de ata 224 km, 
e 75 kWh, que ofrece unha 
autonomía eléctrica mello-
rada de ata 350 quilómetros 
(WLTP).

Os pedidos para ámbolos 
vehículos abríronse oficial-
mente a finais de xaneiro, 
primeiro en Italia e Austria 
e posteriormente abriran-
se nos principais mercados 
europeos.

Novas10



Oito unidades do Audi Q8 
e-tron Edition Dakar

O Audi Q8 e-tron 
edition Dakar está 
inspirado no rali do 

deserto máis importante do 
mundo, no que os últimos 
anos Carlos Sáinz liderou a 
participación da marca dos 
catro aros. O vehículo, xurdi-
do deste especial campo de 
probas, conta no exterior coa 
suspensión elevada e vinilos 
decorativos opcionais que 
lembran ao seu antecesor, 
o RS Q e-tron. As capacida-
des todoterreo deste exclu-
sivo SUV, combinadas co 
seu elevado par motor dis-
poñible, son axeitadas para 
os aventureiros que agora 
queiran gozar da propulsión 
eléctrica.

Esta edición especial sae 
da liña de produción cun 
equipamento con faros 

dianteiros e traseiros Matrix 
LED de serie, cristais tinta-
dos para o portón traseiro 
e as ventás laterais e o aca-
bado S line de serie no inte-
rior (que inclúe os asentos 
deportivos tapizados en mi-
crofibra Dinamica e coiro sin-
tético). Tamén forman parte 
do equipamento de serie o 
volante deportivo multifun-
ción de coiro, un elegante 
teito interior negro, os pedais 
de aceiro inoxidable e un có-
modo repousabrazos central. 
O Q8 e-tron edition Dakar es-
tará dispoñible para realizar 
pedidos no primeiro trimes-
tre deste ano. No nos país 
poranse á venda un total de 
oito unidades desta edición 
especial e o prezo de partida 
será de 130.800 euros.

O Jaecoo 7 chega na primavera
O primeiro mem-

bro da familia 
Jaecoo en desem-

barcar no noso país é o 
Jaecoo 7, que chegará aos 
concesionarios no segundo 
cuadrimestre do ano 2024. 
Trátase dun todoterreo de 
cinco prazas que contará co 
exclusivo sistema ARDIS (All-
Terrain Intelligence System), 
ofrecendo un sistema off 
road cargado de novas tec-
noloxías para poder con-
ducir máis aló das estradas 
convencionais. A gama des-
te modelo, que contará con 
motores de gasolina, com-
pletarase cunha versión con 
tecnoloxía híbrida-enchufa-
ble PHEV de última xeración, 

cunha batería de 18,3 kWh e 
un depósito de combustible 
de sesenta litros. O Jaecoo 7 
venderase na rede de conce-
sionarios oficiais en España, 
que xa ten confirmadas 39 
localizacións e que se pre-
vé que cheguen a 80 nes-
ta primeira fase. Ademais, a 
súa comercialización estará 
apoiada por unha importan-
te loxística de almacenamen-
to, xestión e distribución de 
pezas de recambio para dar 
cobertura aos clientes de 
todo o país dunha manei-
ra rápida. As especificacións 
para o mercado nacional 
iranse desvelando nos vin-
deiros meses.

Novo Citroën SpaceTourer
O SpaceTourer dá-

lle continuidade aos 
novos tempos de 

Citroën, incorporando a tran-
sición dixital e ecolóxica en 
todos os detalles do vehícu-
lo. O novo monovolume abre 
unha nova época, presentán-
dose dispoñible en tres talles 
diferentes: XS, con 4,60 m 
de lonxitude, M, con 4,95, e 
XL, con 5,30 m de lonxitude. 
Todas as talles acomodan ata 
nove pasaxeiros, cunha altu-
ra de 1,90 m, que lle permite 
acceder á gran maioría dos 
aparcadoiros subterráneos. 
A modularidade co que foi 
pensado permite múltiples 
configuracións, ofrecendo 
unha versatilidade de usos 

que é un dos seus valores 
engadidos.

Dispoñible na súa versión 
eléctrica en Europa, a súa 
autonomía aumentou ata os 
350 km (ciclo mixto WLTP en 
proceso de homologación) 
cun motor de 100kW (136cv) 
que se ofrece con dous ti-
pos de baterías de ión-litio, o 
que permite que cada cliente 
elixa a que mellor se adapte á 
súa actividade en función do 
seu uso e preferencias. Como 
vehículo é unha representa-
ción do mellor know-how de 
Citroën para todo tipo de tri-
bos, especialmente pensado 
para os profesionais do trans-
porte de persoas.

Novo Pagani Imola Roadster
Pagani, a compa-

ñía italiana de co-
ches deportivos 

e compoñentes de fibra 
de carbono, volve á carga 
cunha reinterpretación do 
Imola Coupé, o novo Imola 
Roadster. É unha variante 
convertible e reservada para 
só oito compradores, homo-
logado para circular pola rúa 
(a diferencia do Imola Coupé) 
podendo despregar os seus 
850 cabalos de potencia en 
calquera ruta do planeta. O 

motor é un Mercedes-AMG 
V12 6.0 biturbo, conectado a 
unha estrutura que pesa ape-
nas 1.260 quilogramos. Se o 
Imola Coupé custaba cinco 
millóns de euros, esta vez 
Pagani non publicou o pre-
zo oficial do novo Roadster, 
aínda que as estimacións in-
dican que o valor de venda 
superará esa cifra millonaria. 
Con todo, novamente, esgo-
táronse as reservas mesmo 
antes da súa presentación 
oficial. Nova Proace Max

Como primeira 
furgoneta comer-
cial de gran tamaño 

de Toyota en Europa, a nova 
Proace Max súmase á ampla 
familia Proace e Proace City 
de vehículos comerciais de 
Toyota. A Proace Max com-
pleta así a familia Proace de 
furgonetas e vehículos de 
transporte de pasaxeiros, re-
forzando o enfoque multidis-
ciplinar da marca nipoa cara 
á neutralidade en carbono.

Está dispoñible en seis ta-
maños diferentes en forma-
to de furgoneta completa, 
baseados en dúas opcións 
de batalla, 3.450 mm e 4.035 
mm, con tres lonxitudes 

distintas (5.413 mm, 5.998 
mm e 6.363 mm) e tres altu-
ras (2.254 mm, 2.524 mm e 
2.764 mm). Estas combina-
cións ofrecen un espazoso 
volume de maleteiro de 10 
m³ a 17 m³, que é o bastan-
te amplo para levar comoda-
mente cinco europalés. Con 
estas características técnicas 
a Proace Max lidera a súa ca-
tegoría cunha carga neta de 
1.500 kg, e 2.400 kg de ca-
pacidade de remolque, en 
función da configuración do 
tamaño. Cos vehículos diésel, 
pódense cargar ata 1.425 kg 
e remolcar ata 3.000 kg, se-
gundo a combinación de 
lonxitude e altura.

Spartan EV, un todoterreo 
eléctrico para traballos duros

O motor do 
Spartan EV conci-
biuse para dar re-

sultados tanto en relación 
a potencia, alcanza unha 
máxima de 120 kW, como 
en relación á redución da 
pegada ecolóxica dun ve-
hículo pensado como unha 
ferramenta de traballo. 
Aliméntase dunha batería 
con 63 kW/h de capacidade, 
que permite 262 km de au-
tonomía, composta por ce-
las de ións de litio. Ademais, 
grazas ao par instantáneo 
de 600 Nm, a súa condu-
ción é dinámica e silencio-
sa. O Spartan EV resulta así 

o vehículo ideal para os afec-
cionados ao todoterreo que 
necesitan un 4x4 poderoso, 
que ademais sexa respec-
tuoso co medio natural, xa 
que non ten emisións con-
taminantes e avanza en si-
lencio polo campo, o que fai 
del un perfecto aliado para 
as empresas que deban ser 
coidadosas coa natureza.

O sistema de tracción 4x4 
do Spartan EV pódese esco-
ller, enviando a súa potencia 
ao eixo dianteiro, ao traseiro 
ou a ambos. Xa está dispoñi-
ble dende 44.902 euros con 
promocións e axudas públi-
cas xa descontadas.

❱❱ O Tesla Model 3 si-
tuouse como un dos mode-
los máis vendidos en Euro-
pa, grazas aos descontos que 
a firma de Elon Musk aplicou 
ao longo de todo 2023.
❱❱ Volkswagen pre-
sentou os primeiros vehícu-
los nos que ChatGPT está in-
tegrado no seu asistente de 
voz IDA. No futuro, os clien-
tes poderán acceder sen pro-
blemas a esta base de datos 
de IA que lles lerá os con-
tidos consultados mentres 
conducen.
❱❱ O fabricante chi-
nés de teléfonos intelixen-
tes Xiaomi presentou o seu 
primeiro vehículo eléctrico, 
o SU7, co obxectivo de con-
verterse nun dos principais 
fabricantes de automóbiles, 
ao nivel de Porsche ou Tesla, 
"nuns 15 ou 20 anos".

❱❱ Hyundai e Kia asi-
naron un acordo con Sam-
sung para unha asociación 
de servizos Car-to-Home (do 
coche a casa) e Home-to-Car 
(de casa ao coche), co obxec-
tivo de mellorar a conectivi-
dade entre os espazos de vi-
venda e os de mobilidade.
❱❱ As Autoescolas fan 
un chamamento ás autorida-
des e á sociedade civil para 
que a seguridade viaria volva 
ser un asunto prioritario no 
noso país. A patronal lamen-
ta profundamente a morte 
de 1.145 persoas en sinistros 
de tráfico en 2023.
❱❱ Os Alfistas conta-
rán a partir deste mes coa 
tranquilidade de contar coa 
garantía de Alfa Romeo e os 
expertos da súa Rede de Ser-
vizos Oficiais durante 5 anos, 
sen límite de quilómetros.

BREVES

Novas12





57ª Edición CES, Las Vegas

Grupo Breogán presentou ao seu novo piloto e copiloto
Tralo gran triunfo 

do equipo Toyota 
GR Breogán na TGR 

Iberian Cup 2023, con Dani 
Berdomás e Brais Mirón, 
Grupo Breogán presentou a 
José Lamela (piloto) e Unai 
Conde (copiloto) que serán os 
encargados de seguir xeran-
do triunfos na nova tempada 
da TGR Iberian Cup 2024.

Lamela, o piloto carnotán, 
poñerase aos mandos do GR 
Yaris RZ de Grupo Breogán, 
acompañado polo copilo-
to galego Unai Conde para 

competir na copa mono-
marca Toyota Gazoo Racing 
Iberian Cup 2024 e nos Ralis 
Galegos.

Ambos representarán a 
Grupo Breogán en 4 pro-
bas en Portugal e outras 4 
en España. A terra e o asfalto 
volverán repartirse o prota-
gonismo a partes iguais, que 
comezará o 23 de febreiro no 
Rali de Fafe. Ademais com-
petirán nos ralis do Nacional, 
que se celebren en Galicia e 
en probas do Campionato 
Galego de Rali 2024.

Dende Grupo Breogán 
afrontan con moita ilusión e 

confianza esta nova etapa na 
competición.

■ REDACCIÓN | TexTo

A feira máis importante 
da industria tecnolóxica de 
consumo acaba de rema-
tar en Las Vegas (USA). A 
57.ª edición do Consumer 

Electronics Show (CES), 
que un ano máis se cele-
brou en Las Vegas marca 
as tendencias tecnolóxicas 
dos vindeiros anos.

Ás instalacións do CES 
acudirón máis de 130.000 

asistentes procedentes de 
150 países. Todos eles go-
zaron de centenares de 
casetas, conferencias e 
presentacións a cargo das 
marcas máis importantes 
en materia de mobilidade, 

saúde ou finanzas. Nesta 
feira expuxéronse moitos 
concept-car da industria 
do motor que marcarán 
a tendencia futura dos 
automóbiles.

B-ON Pelkan

Sony x Honda's Afeela Concept.

Xpeng eVTOL

Olympian Motors x U Power

Volkswagen Golf GTI Concept

Zoox

Gran variedad en Desayunos
y Platos Combinados

Montero Ríos, 39
Santiago de Compostela

✆ 981 593 636

Axenda Axenda SprintSprint

¡TENEMOS EL BOCADILLO QUE TE GUSTA!

Bocadillos
Sandwich

Hamburguesas
y Pollos Asados

Rosalía de Castro, 23 | Esquina Montero Ríos | ✆ 981 590 538

Novo Concesionario 
Segway



Un SUV gañador

Novo Volkswagen Tiguan

■ ANTÓN PEREIRA | TexTo
■ SPRINT MOTOR| FoTos

Volkswagen é unha das 
grandes marcas que ten 
unha mellor oferta de SUV 
na actualidade, dende o 
gran Touareg ata o T-Roc. 
Unha familia onde poder 
escoller o tamaño que me-
llor se adecúe ás nosas ne-
cesidades e gustos. Dentro 
desta selección de mode-
los que nos ofrece o fabri-
cante alemán atopamos 
o Tiguan. Este todoterreo 
leva dadas moitas alegrías 
de vendas á marca xerma-
na. Por iso, agora lanza a 
súa última xeración, con-
cretamente a terceira, que 
chegará aos concesiona-
rios ao longo do primeiro 
trimestre deste ano.

Tras dúas xeracións e 
7,6 millóns de unidades 
vendidas en todo o mun-
do, o Tiguan renóvase por 
completo, cun rotundo 
deseño exterior, un novo 
interior, máis tecnoloxía e 
seguridade, e uns motores 
máis eficientes, que elevan 
este modelo a unha clase 
superior.

e-Hybrid

O novo Tiguan renovou-
se totalmente, cun deseño 
exterior e interior comple-
tamente actualizados. Por 
fóra destaca un novo fron-
tal de aspecto poderoso, 
con faros LED moi planos 
e unha franxa horizontal 
cuberta de cristal. As aber-
turas da grella do radiador 
están agora situadas nos 

laterais exteriores do para-
choques. O limpo deseño do 
frontal pon de relevo que o 
coeficiente de resistencia ae-
rodinámica mellorou de 0,33 
a 0,28. O seu perfil caracterí-
zase por uns ombreiros atlé-
ticos sobre grandes pasos de 
roda; e unha nova tira hori-
zontal de LED acentúa a in-
confundible zaga deste SUV.

O interior presenta un 
concepto e un deseño com-
pletamente novos, cuns 
elevados estándares de ma-
teriais e acabados. Ademais, 
o salpicadeiro ten un deseño 

limpo e cuns mandos cómo-
dos e intuitivos. O novo se-
lector de marchas situado 
na columna da dirección, 
estreado no ID.7, deixa máis 
espazo na consola central. 
O novo Tiguan incrementa 
a súa lonxitude en tres cen-
tímetros, que se traducen 
nun mellor aproveitamento 
da habitabilidade interior e 
nun incremento de 37 litros 
de maleteiro, que ofrece ata 
652 litros de capacidade con 
cinco prazas.

A nova xeración deste to-
doterreo de Volkswagen 

introduce importantes novi-
dades tecnolóxicas. O siste-

ma de iluminación IQ. Light 
con faros dianteiros LED 
Matrix con máis de 38.400 
LED multipíxel (19.200 por 

faro) permiten iluminar a es-
trada e a súa contorna con 
máis profundidade e segu-
ridade. O novo sistema de 
infotainment 4.0, de serie en 
toda a gama con pantalla 
de 12,9 polgadas (opcional 
de 15), incorpora un novo 
software herdado da gama 
ID. En combinación co siste-
ma de navegación (de serie 
en Business e R-Line), ofre-
ce un novo control por voz 
natural “IDA” mellorado, así 
como a inclusión de novas 
superficies táctiles retroilu-
minadas, para a xestión de 

 Unha nova 
tira horizontal de 
LED acentúa a 
inconfundible zaga 
deste SUV

temperatura e volume. Esta 
dixitalización complétase 
con App-Connect sen cables 
e a interface de teléfono con 
carga por indución (serie en 
R-Line).

Por outra banda, destacan 
as tecnoloxías Park Assist Prol 
con función de aparcamen-
to remoto (para entrar e saír 
automaticamente de prazas 
de aparcadoiro controladas 
polo condutor dende fóra do 
vehículo mediante unha app 
para móbiles) e Trailer Assist 
(para manobras asistidas con 
remolque).

Equipamento e paquetes 
de lanzamento

A nova xeración do 
Tiguan vén equipada de se-
rie cunha gran cantidade de 
elementos exteriores e inte-
riores, sistemas de asisten-
cia, seguridade e confort. 
Ademais, inclúe paquetes 
de lanzamento cun intere-
sante equipamento extra 
sen custo.

Entre os elementos de se-
rie, destacan os faros dian-
teiros e pilotos traseiros 
con tecnoloxía LED, barras 

de teito, lamias de aliaxe de 
serie dende 17 ata 19 pol-
gadas, Dixital Cockpit Prol 
con pantalla de 10,25” e sis-
tema de infoentretemen-
to Ready4Nav (pantalla de 
12,9”), sistema de arrinque 
sen chave Keyless Go, sen-
sores acústicos de aparca-
mento dianteiros e traseiros 
Park Pilot, cámara de visión 
traseira Rear View e Car2X.

Entre os elementos de 
seguridade, dispón de asis-
tente de freada de urxencia 
Front Assist, con sistema de 
detección de peóns, asisten-
te de aviso de saída de ca-
rril Lane Assist, asistente de 
aviso de ángulo morto Side 
Assist, asistente de saída de 
aparcamento traseiro e sis-
tema de recoñecemento de 
sinais de tráfico.

O paquete de lanza-
mento suma a esta dota-
ción, no acabado Base, as 
lamias de aliaxe Bari de 
dezasete polgadas con 
pneumáticos 215/65 R17 e 
o sistema App-Connect sen 
cables para Apple CarPlay e 
Android Auto. No acabado 
Life engádense, as lamias 
de aliaxe Napoli de dezaoito 

polgadas con pneumáticos 
AirStop® 235/55 R18, barras 
do teito en cor prata, lúas 
laterais traseiras e vidros 
traseiros acústicos escureci-
dos a un oitenta por cento, 
Keyless Access Advanced, 
apertura e peche do male-
teiro Easy & Open e sistema 
de aparcamento semi-auto-
mático Park Assist Plus.

O acabado R-Line suma 
Faros IQ.Light HD Matrix 
LED con Dynamic Light 
Assist, e sistema de nave-
gación con pantalla de 12,9 
polgadas con Steaming & 
Internet, control por voz na-
tural e interface de teléfono 
Confort con función de car-
ga rápida por indución.

Novos sistemas de 
propulsión

Os Tiguan eTSI (gasolina), 
nas súas dúas variantes, con-
tan con tecnoloxía mHEV e 
etiqueta ECO, que trans-
forma a enerxía cinética en 
enerxía eléctrica e permite 
«ir a vela» sen utilizar o mo-
tor de combustión. O consu-
mo medio homologado da 
versión de 130 cabalos se si-
túa entre 6,2 e 6,4 l/100 km, 
cunhas emisións de CO2 en-
tre 122 e 127 gr/km; mentres 
que na de 150cv se sitúa en-
tre 6,5 e 6,9 l/100 km, cunhas 
emisións de CO2 para todos 
eles de 144 gr/km; segundo 
datos do fabricante.

Tamén chegarán á gama 
dúas motorizacións eHybrid 
(PHEV) con 150 kW (204cv) 
e 200 kW (272cv). Ambas as 
dúas ofrecen unha maior au-
tonomía eléctrica e a posibi-
lidade de carga rápida.

A oferta mecánica do 
Tiguan complétase con mo-
tores turbodiésel TDI (de 110 
kW/150cv e 142 kW/193cv) 
e turbo de gasolina TSI 2.0 
(150 kW/204cv); os dous úl-
timos, asociados á tracción 
total 4Motion.

Comportamento 
refinado

A plataforma MQB evo 
proporciona a base para 
unha nova xeración de 
trens de rodaxe. O novo 

Tiguan trae de serie o Xestor 
Dinámico de Marcha e pode 
equipar, opcionalmente, o 
control de chasis adaptativo 
DCC Prol con amortecedores 
de dúas válvulas. Grazas ao 

Xestor Dinámico de Marcha, 
que realiza intervencións de 
freada específicas para cada 
roda (cos bloqueos electró-
nicos do diferencial XDS) e 
un axuste selectivo da dure-
za en cada amortecedor (co 
sistema DCC Prol), as carac-
terísticas do comportamen-
to son máis neutras, estables, 
áxiles e precisas.

A través do novo Driving 
Experience Control, un novo 
mando xiratorio con panta-
lla OLED incorporada, pó-
dese seleccionar o modo 
de condución dunha forma 
doada e segura; ademais de 
cambiar a atmosfera do ve-
hículo en función do noso 
estado de ánimo ou subir e 
baixar o volume do equipo 
de infoentremento.

Prezos

O novo Tiguan comercia-
lizarase inicialmente, como 
xa comentamos anterior-
mente, coa mecánica eTSI 
de 150cv e cambio DSG, 
en dous acabados: Base 
(39.180 euros) e Life (42.310 
euros); e coa variante de 110 
kW (150cv) deste motor, en 
acabados Life (43.450 eu-
ros) e R-Line (50.110 euros). 
Tamén estarán dispoñi-
bles, dende marzo, as ver-
sións con motor TDI 110 kW 
(150cv) DSG: Base (42.570 
euros), Life (45.700 euros) e 
R-Line (52.360 euros).

As versións eHybrid, de 
150 kW (204cv) e 200 kW 
(272cv); así como as TSI 
204cv 4Motion e TDI 193cv 
4Motion, irán chegando 
aos concesionarios ao lon-
go da primeira metade de 
2024.

 O maleteiro 
ofrece ata 652 litros 
de capacidade con 
cinco prazas

Os filtros e a lonxevidade do motor

■ BRAIS GARCÍA| TexTo
■ UXÍA QUEIRUGA| FoTos

Substituír os distintos fil-
tros que leva un vehículo 
cando estes xa non renden 
adecuadamente é importan-
tísimo. A boa vida e a lonxe-
vidade do motor dependen 
en gran medida de que o seu 
rendemento sexa óptimo, a 
isto axudan moito os famo-
sos filtros. É dicir, son como 
os riles, o fígado ou outros 
órganos do corpo humano 
que filtran líquidos e sóli-
dos para que este estea en 
boa forma, e que as impure-
zas non acaben facendo das 
súas.

En ocasións non se lle dá a 
suficiente importancia a un 
adecuado estado dos filtros. 
Atrasar a súa substitución e 
non facelo segundo os inter-
valos marcados polo fabri-
cante aumenta o consumo 
de combustible, incremen-
ta a emisión de contaminan-
tes, reduce o nivel de confort 
e acurta a vida do motor. É 
importante que se sigan as 
pautas de mantemento de-
finidas pola marca para cada 
modelo.

Pola contra, cambiar os 
filtros cando corresponde 
segundo o libro de mante-
mento do vehículo achéga-
lle moitos beneficios. Como 
por exemplo: maior pureza 
dos líquidos e lubricantes do 
motor, o que redunda nunha 
maior vida útil deste, protexe 
os compoñentes e garante 
un excelente funcionamen-
to do motor e o sistema de 
inxección e mellora o consu-
mo de combustible.

A principal función dos fil-
tros é protexer o vehículo de 
posibles impurezas presen-
tes nos aceites lubricantes, 
nos combustibles e no aire. 
As impurezas dos aceites 

fórmanse polos residuos da 
combustión e da abrasión 
derivada da fricción das par-
tes mecánicas do motor; as 
impurezas dos combustibles 
proveñen dos sedimentos 
que se xeran nos depósitos 
ou o seu contido acuoso, e 
as impurezas do aire son de-
bidas á polución medioam-
biental, o po e o pole.

Filtro de aceite

O aceite no motor reduce a 
fricción orixinada durante o 
movemento das partes mó-
biles, reducindo o desgaste 
e a perda de potencia. O fil-
tro de aceite é un elemento 
colocado no circuíto de lu-
brificación do vehículo, ser-
ve para recoller as impurezas 
que se atopan en suspensión 
no aceite e que poden oca-
sionar danos no motor. A 
función é protexer o motor 
de axentes contaminantes 
existentes no aceite (feluxe, 
partículas metálicas...).

Os motivos polos que se 
recomenda cambiar o filtro 
de aceite son:

Por seguridade: un filtro en 
mal estado ou roto deixa pa-
sar impurezas ao aceite que 
poden danar o motor, a obs-
trución do filtro fai aumentar 
a presión do aceite.

Por aforro: alonga a vida 
do motor e diminúe o seu 
desgaste.

Por duración: alonga a 
vida do aceite (nun filtro usa-
do pode quedar ata medio li-
tro de aceite que perdeu as 
súas calidades).

As consecuencias de ter 
un filtro de aceite en mal 
estado levan a un desgas-
te prematuro do motor e 
ata danalo, unha redución 
da potencia do motor e un 
maior índice de contamina-
ción medioambiental.

Pode ser de papel ou me-
tálico. Un dos que máis se 
utiliza é o de papel filtrante, 
composto a base de fibras de 
celulosa impregnadas con 
resinas fenólicas e epoxi. En 
canto ao metálico, este po-
súe no seu deseño mate-
rial de fibra pregada, atrapa 
os contaminantes no aceite 
evitando que as partículas 
continúen movéndose no 
propulsor.

Para saber con que fre-
cuencia debemos cambiar 
o aceite e o seu filtro hai 
que ver o manual de mante-
mento do vehículo; ambas 
as operacións van asociadas 
para evitar que o aceite novo 
se mesture con aceite usado 
que xa perdeu as súas pro-
piedades. É recomendable 

cambiar o aceite polo me-
nos unha vez ao ano para 
asegurar a eficiencia e o 
rendemento óptimo do 
motor, xa que o aceite per-
de propiedades.

Filtro de aire

O aire de admisión no ve-
hículo sempre contén pe-
quenas partículas de po 
que, dependendo das con-
dicións do ambiente ou da 
estrada, poden chegar a ele-
vadas concentracións. O fil-
tro de aire está colocado na 
entrada da cámara de com-
bustión para asegurar que 
o aire que chega estea li-
bre de impurezas e así evi-
tar que estas contaminen 
o motor. Con todo un filtro 
de aire obstruído impedirá 
que chegue suficiente cau-
dal de aire e dificultará a 
combustión. A función que 
ten é a de protexer o mo-
tor de axentes contaminan-
tes existentes no ambiente, 
encárgase que o aire que 
chega ao motor estea per-
fectamente limpo. Ter o fil-
tro de aire en mal estado 
fará que aumente o consu-
mo de combustible, se re-
duza a potencia do motor 
e aumente a saída de gases 
contaminantes.

 É 
recomendable 
cambiar o aceite e 
o filtro alomenos 
unha vez ao ano

Grazas ao filtro de aceite as partículas sucias non contaminan o aceite do motor

Materiais: papel, espuma 
e algodón. O material que 
máis se utiliza para o filtra-
do de aire de motor é un pa-
pel filtrante a base de fibras 
de celulosa.

O cambio do filtro nos 
períodos indicados é fun-
damental para o funciona-
mento correcto do motor 
e do sistema de inxección. 
Se este prazo se excede, 
poden ocorrer varias cou-
sas: aumento do consumo 
de combustible do vehí-
culo, desgaste prematuro 
dos compoñentes do mo-
tor, perda de potencia e 
maior contaminación do 
medio natural. É impor-
tante substituílo segundo 
o establecido no libro de 
mantemento.

Filtro de combustible

Este filtro baruta os con-
taminantes do combustible 
para evitar a deterioración 
e o desgaste das distintas 
partes do motor. Os com-
poñentes dos modernos sis-
temas de inxección diésel e 
gasolina son proxectados 
con alta precisión e asegu-
ran un excelente desempe-
ño do motor, o combustible 
ten que ser completamen-
te filtrado para evitar a súa 
deterioración. As impure-
zas dos combustibles pro-
veñen dos sedimentos que 
se xeran nos depósitos ou 
do seu contido acuoso, re-
ducindo a súa vida útil. Se 
os contaminantes da gaso-
lina ou do gasóleo non son 
filtrados, pasarán polos con-
dutores de combustible ata 
o carburador ou os inxec-
tores provocando excesivo 
desgaste e o taponamento 
das saídas, coa conseguinte 
detención do motor.

Non facer o mantemen-
to segundo os intervalos 
marcados polo fabrican-
te aumenta o consumo de 
combustible, incrementa a 
emisión de contaminantes e 
acurta a vida do motor.

Este filtro xoga un papel 
chave na protección do sis-
tema de combustible. É de 
papel ou metálico e está 
deseñado para que elimine 
eficientemente a sucidade 
e as impurezas metálicas, 
que poderían causar obstá-
culos para o funcionamento 
correcto do motor.

Existen varios tipos de fil-
tros de combustible:

A) Filtro de gasolina: o fil-
tro de combustible, tamén 
chamado filtro de inxección, 
encárgase de evitar que as 
impurezas da gasolina pa-
sen ao circuíto de inxec-
ción, á bomba de presión, 
aos inxectores ou ao circuíto 
de alimentación.

É o encargado de protexer 
o sistema de inxección e o 
motor retendo as impurezas 
do combustible.

Recoméndase a substi-
tución cada 40.000 km ou 
60.000 km dependendo do 
modelo de vehículo.

B) Filtro de gasóleo: o fil-
tro para vehículos diésel 
encárgase de evitar que as 
impurezas do combustible 

pasen ao circuíto de inxec-
ción, á bomba de presión, 
aos inxectores ou ao circuíto 
de alimentación. A función 
do filtro de combustible 
para vehículos diésel é eli-
minar a humidade e evitar 
a corrosión dos elementos 
metálicos do propulsor.

Substituír o filtro de ga-
sóleo no corresponden-
te período, axudaranos a 
alongar a vida útil do noso 
motor mentres se atope en 
bo estado. Un filtro obstruí-
do pode ocasionar graves 
avarías nos inxectores, na 
bomba de alta presión ou 
en calquera dos elementos 
do sistema de inxección.

Ao ser o combustible dié-
sel máis impuro, a substi-
tución do filtro de gasóleo 
recoméndase facela cada 
40.000 km.

Filtro do habitáculo

O interior do vehículo 
mantense libre de impu-
rezas, partículas nocivas 
ou cheiros grazas ao labor 
do filtro de habitáculo, ta-
mén coñecido como filtro 
de pole ou antipole. A súa 
función é eliminar as partí-
culas, pole e impurezas que 
poden acceder ao interior 
do habitáculo e prexudicar 
o confort do condutor e os 

seus ocupantes. A función 
deste elemento é filtrar o 
aire que se respira dentro 
do habitáculo protexendo 
así os pasaxeiros do pole e 
das partículas contaminan-
tes (pole, po, ferruxe e bac-
terias). Tamén protexen os 
condutos da climatización.

Os filtros de habitácu-
lo absorben ata o 100% de 
todo o pole, partículas de 
po e contaminantes, me-
llorando a calidade do aire 
dentro do vehículo.

Dependendo do tipo de 
vehículo o filtro do habitá-
culo pode ser de papel ou 
de carbono, aínda que moi-
tos coches admiten o uso 
alternativo de ambos, o me-
llor, pero máis caro é o de 
carbono.

O filtro de habitáculo é 
o encargado de evitar que 
poidan aloxarse dentro do 
vehículo, sobre todo duran-
te a época primaveral, as 
partículas de pole que tan 
prexudiciais resultan para as 
persoas alérxicas ou asmáti-
cas. É conveniente cambiar 
o filtro cada 10 000 km ou 
unha vez ao ano, salvo que 
frecuentemente se con-
duza por terreos poeiren-
tos ou con moita sucidade. 
Substituír este filtro é inves-
tir en saúde.

Yamaha Niken GT

Ano tras ano, os fabri-
cantes de motocicletas sor-
prenden ao público con 
solucións audaces e inno-
vadoras, tanto no ámbito 
das funcionalidades especí-
ficas das motos como no seu 
deseño. Un dos exemplos 
máis rechamantes dun ex-
perimento inhabitual dun-
ha gran marca é a Yamaha 
Niken con rodas dobres no 
eixo dianteiro. Vexamos esta 
moto, que ten un prezo de 
19.850 €, con máis detalle.

Deseñada para ofrecer no-
vas posibilidades aos mo-
toristas que buscan unha 
experiencia completamen-
te nova, a Niken ten unha 
das filosofías de deseño 
máis radicais e representa o 
comezo dunha nova era; é 
a primeira moto de tres ro-
das de produción do mundo 
con inclinación combinada 
das rodas, proporciona unha 
experiencia única en curvas.

Yamaha presentou a pri-
meira moto con dúas ro-
das dianteiras en 2014. No 
seu momento foi un bom-
bazo, recordo “Vive La Moto 
Madrid 2014”, sen dúbida 
foi a estrela do Salón, dende 
entón, introducíronse cam-
bios no modelo para facelo 
máis seguro e fácil de mane-
xar. Os enxeñeiros da mar-
ca están constantemente 

retocando o deseño para 
asegurarse de que lidera o 
mercado das motos con do-
bre roda no eixo dianteiro.

A clave da extraordina-
ria manobrabilidade da 
Niken GT radica no sistema 
LMW de Yamaha. Grazas ás 
dúas rodas dianteiras incli-
nables, co seu innovador 
frontal, obtense un rende-
mento nas curvas líder na 
súa clase que achega unha 
sensación de estabilidade 
intachable e xusto iso é o 
que converte a esta Sport 
Tourer Premium nunha das 
máquinas máis competen-
tes da súa categoría.

Debido ás rodas xemelgas 
e á sofisticada suspensión, o 
peso da moto desprazouse 
ao extremo dianteiro. Como 
resultado, decidiuse cambiar 
a posición do piloto despra-
zándoo cara atrás. O asento 
esta detrás do motor, algo 
moi pouco habitual en mo-
tos desta clase. Con todo, 
este enfoque permitiu lograr 
unha distribución adecuada 
do peso para unha condu-
ción cómoda.

Motor

A moto está equipada 
cun motor CP3 Euro5 que 
cumpre todas as normati-
vas ambientais. Xa se utili-
za na MT-09 e a Tracer 9 GT, 
pero o motor modernizou-
se. Por exemplo, utiliza bie-
las remodeladas, que son 
un 8% máis pesadas, isto 

mellora a entrega de poten-
cia a baixo réxime e fai que 
a moto acelere moito máis 
rápido, ofrece un gran par 
motor e está rodeado por 
un avanzado chasis híbrido. 
Tamén conta con avanzadas 
tecnoloxías de control elec-
trónico que melloran o con-
trol xeral e proporcionan 
unha sensación de condu-
ción como ningunha outra 
motocicleta.

Este ano o novo motor 
da Niken GT está montado 
cun ángulo de inclinación 
frontal de 5° para un equi-
librio óptimo do chasis e 
para acomodar este novo 
propulsor de 890cc, con-
ta cun cárter redeseñado e 
un novo radiador para fa-
cer fronte ao aumento de 
rendemento.

A Niken tamén incor-
pora un cambio de mar-
chas semiautomático e un 
novo embrague esvaran-
te asistido antirrebote. A 
admisión e o filtro de aire 
redeseñáronse para unha 
condución máis silenciosa, 
mentres que o novo escape 
conforme a norma EU5 au-
mentou a distancia ao chan.

Bastidor e xeometrías

O bastidor redeseñouse e 
a suspensión traseira tamén, 
o fabricante abordou a fon-
do a nova versión.

Coa inclinación do motor 
5 graos cara adiante, non 
só mellorou o equilibrio 

do chasis, senón que tamén 
deixou espazo para un ra-
diador máis grande, o que 
mellora a eficiencia da refri-
xeración, especialmente a 
baixas velocidades no denso 
tráfico urbano.

En lugar das clásicas lamias 
de 17”, instaláronse un par de 
15”, esta decisión xa impón 
certas restricións no traballo 
dos freos.

A moto é bastante pesada 
para a súa categoría. O peso 
en baleiro (co depósito cheo) 
é de 263 kg. Para unha decele-
ración eficaz de tal peso, utilí-
zanse dous discos de freo cun 
diámetro de 298 mm.

Tecnoloxía

A Niken GT está equi-
pada cunha serie de no-
vos sistemas electrónicos. 
O acelerador electróni-
co YCC-T (Yamaha Chip 
Controlled Throttle) e o APSG 
(Accelerator Position Sensor 
Grip), proporcionan ao ace-
lerador un tacto suave. O 
sistema de axuda á freada-
aceleración tamén se redese-
ñou para ofrecer un nivel de 
intervención máis natural. O 
control de tracción e os catro 
mapeados diferentes Sport, 
Street, Rain e Custom, revi-
sáronse para adaptarse ao 
novo motor, mentres que 
o control de cruceiro pode 
activarse cando a moto se 
move en 4ª marcha ou supe-
rior e pode axustar a veloci-
dade cada 2 km/h para maior 
facilidade e comodidade.

Pantalla

O enorme indicador TFT 
de 7” a toda cor conta cunha 
pantalla de alta luminosidade 
que proporciona información 
clara e doada de ler sobre as 
condicións da marcha en 
tempo real. Podes elixir en-
tre tres deseños de pantalla 
diferentes, cada un co seu 
propio estilo distintivo para 
adaptalo ás túas preferencias 
e ás diferentes condicións de 
condución. Pode conectarse 
a un smartphone mediante 
Bluetooth utilizando a apli-
cación gratuíta MyRide de 
Yamaha. O piloto pode ver 
información sobre chamadas 

entrantes, correos electró-
nicos e mensaxes, pode es-
coitar música, responder 
chamadas e, a través da App 
GarminMotorize (con subs-
crición), existe a opción de 
navegar con indicacións de 
voz. Dispón dun joystick para 
o control multimedia, que 
resulta cómodo de utilizar 
mentres se conduce. A toma 
USB-A debaixo do indicador 
mantén o smartphone listo 
para a acción. O manillar ta-
mén foi mellorado e equipa-
do con puños calefactados.

A Niken é xenial para via-
xar, agora está equipada 
cunhas prácticas maletas 
laterais cunha capacidade 
de 30 litros cada unha, nas 
que cabe un casco integral. 
Outra innovación interesan-
te é a altura variable do pa-
rabrisas, que se pode baixar 
e subir 7 cm, pódese axus-
tar a súa posición durante a 
condución e, coma non! algo 
imprescindible para vencer o 
frío: uns marabillosos puños 
calefactables.

Arrincamos!

A Niken GT é unha má-
quina única pensada para 
pilotos experimentados e 
de mente aberta, que que-
ren dar o seguinte paso para 
as súas viaxes en moto. Esta 
Sport Tourer de altas presta-
cións superará todas as ex-
pectativas, xa sexa pola súa 
mestría nas curvas, a súa ca-
pacidade para viaxar ou a 
súa resistencia a todo tipo de 
condicións meteorolóxicas, 
no meu caso, o día desta pro-
ba tocoume mollarme a gus-
to, hai que ver a parte boa, 
puiden probala nas peores 
condicións do asfalto.

A forma e a altura do 
asento permítenme apoiar 
os dous pés no chan ao de-
terme (mido 1,75 cm) o que 
facilita a subida e a baixada 
á moto. O asento deseñou-
se pensando no piloto, polo 
que se prestou moita aten-
ción á ergonomía. Tamén 
hai un bo espazo para o 
pasaxeiro.

En cidade é cómoda e es-
table, moito máis mane-
xable do que parece, o seu 
ángulo de xiro é estupendo 

para moverse ente latas de 
sardiñas.

Dende fóra, a moto parece 
moi ancha, rapidamente te 

afás ás sensacións inusuais, 
pero segue sendo difícil xul-
gar esta moto como unha 
máquina manobrable e li-
xeira na túa mente, mover-
se con este artefacto entre 
o tráfico urbano pode pa-
recer incómodo debido á 
considerable anchura e á 
sensación xeral de volu-
minosidade da máquina. 
Sempre xorden dúbidas so-
bre se a moto pasará entre 
os coches que tes aos lados, 

en realidade a Niken resulta 
non ser tan ancha, os mo-
delos similares en paráme-
tros técnicos da liña Yamaha 
Tracer teñen a mesma an-
chura, a gran diferencia é 
que só hai unha roda na 
parte dianteira. Os espellos 
retrovisores están significa-
tivamente máis lonxe do pi-
loto que nas motos estándar 
e a súa ancoraxe coincide en 
altura con case todos os es-
pellos dos coches.

A moto é e séntese es-
table e fiable en calquera 
condición. O seu comporta-
mento en curva non é moi 
diferente ao dunha moto es-
tándar, acostúmaste rapida-
mente, fácil, fácil, suavidade 
absoluta.

O propulsor empurra 
ben en case todas as con-
dicións, bos baixos, bos me-
dios e un pequeno baixón 
cando queremos que saia 
con aceleración. Unha vez 

superadas as 4.500 rpm 
todo será perfecto.

Na estrada agárrase fir-
memente á superficie e 
adáptase comodamente a 
case calquera curva, a súa 
principal vantaxe é a esta-
bilidade case absoluta, se-
guridade total en curvas e 
mesmo en freadas fortes en 
curva co piso mollado.

Tamén é moi apreciable o 
novo cambio rápido, permi-
te subir ou baixar de mar-
cha cun só movemento. O 

 O novo 
cambio rápido, 
permite subir ou 
baixar de marcha 
cun só movemento

 A 
tecnoloxía Yamaha 
proporciona altos 
niveis de tracción 
para un alto 
rendemento en 
curvas

embrague asistido e es-
varante garante un fun-
cionamento suave da 
transmisión, aínda que 
notei unha certa folgura, 
mentres que a electrónica 
mellorada axuda ao piloto 
para controlar a moto en 
diversos escenarios; facen-
do que as manobras sexan 
máis seguras. Manobrar 
con esta moto en parado 
é un pouco aparatoso, re-
quire certa experiencia.

Co piso mollado as ro-
das evacúan a auga direc-
tamente cara aos pés do 
piloto, procura levar un 
calzado con Gore-Tex ou 
Waterproof se se prognos-
tica chuvia. A sensación, o 

manexo e o aspecto deste 
novo e revolucionario tipo 
de motocicleta non teñen 
precedentes. A avanza-
da e exclusiva tecnoloxía 
de Yamaha, utilizada na 
disposición basculante 
da dobre roda dianteira, 
proporciona altos niveis 
de tracción para un alto 
rendemento en curva, 
de modo que o piloto da 
Niken pode conducir con 
absoluta precisión e unha 
confianza sen igual.

En canto ao consumo ta-
mén se verá un pouco in-
crementado polo seu peso 
e envergadura, ao redor 
dos 5,7 l/100km, segundo 
a marca.

• TIPO DE CARNÉ: A
• PRAZAS: dúas
• CILINDRADA EXACTA: 890cc
• TIPO: 4 tempos
• DISPOSICIÓN: 3 cilindros en liña
• DISTRIBUCIÓN: DOHC
• VÁLVULAS POR CILINDRO: 4
• ALIMENTACIÓN: 

inxección electrónica
• REFRIXERACIÓN: líquida
• COMPRESIÓN: 11,5:1
• POTENCIA: 115cv a 10.000 rpm
• PAR MÁXIMO: 90,7 

Nm a 7.000 rpm
• COMBUSTIBLE: gasolina 

sen chumbo 95/98
• NORMATIVA 

ANTICONTAMINACIÓN: Euro5
• EMISIÓNS CO2: 135 gr/km
• ACESO: TCI
• TRANSMISIÓN 

SECUNDARIA: cadea
• EMBRAGUE: multidisco en 

baño de aceite antirrebote
• ACCIONAMENTO: 

mecánico por cable
• NÚMERO DE MARCHAS: 6
• CHASIS: estrutura central 

de aluminio e aceiro
• SUSPENSIÓN DIANTEIRA: 

dirección de dobre eixo Ackerman 
con sistema de dobre pinza investida

• SUSPENSIÓN TRASEIRA: 
basculante dobre brazo

• MATERIAL: aluminio
• TIPO DE SUSPENSIÓN 

traseira: 1 amortecedor
• REGULACIÓNS: rebote e precarga
• FREO DIANTEIRO: 2 

discos (298 mm)
• Pinza: radial de 4 pistóns
• Freo traseiro: disco (282 mm)
• Pinza: 2 pistóns

• Roda dianteira: lamia 
15" de aluminio

• Rueda traseira: lamia 17" de aluminio
• Dimensións e peso
• Lonxitude: 2.150 mm
• Ancho: 875 mm
• Altura: 1.395 mm
• Distancia entre eixos: 1.510 mm
• Altura libre ao chan: 150 mm
• Capacidade do depósito: 18 litros
• Peso en orde de marcha: 270 kg
• Consumo: 5.8 l/100 km
• Equipamento
• Inmovilizador eléctrico
• Arrinque eléctrico
• Sistema Keyless
• Warning
• Toma de corrente: 12 volts
• Toma de corrente: USB
• Puños calefactables
• Pantalla regulable manual
• Regulación de maneta de freo
• Regulación de maneta de embrague
• Pata de cabra
• Maletas
• Pinza regulable
• Instrumentación
• TFT
• Contarrevolucións
• Reloxo
• Ordenador de a bordo
• Nivel de gasolina
• Temperatura de refrixerante
• Temperatura ambiente
• Luz sobre réxime
• Indicador de marcha engrenada
• Testemuña de reserva
• Conectividade smartphones
• Bluetooth
• App smartphone
• Navegador
• Acelerador electrónico
• Control de tracción
• Control de tracción en curva
• ABS
• Modos de motor
• Selector intervención control tracción
• Control velocidade cruceiro
• Quickshif.

MANTEMENTO
Revisións de mantemento 
recomendadas:
1ª 1.000 km
2ª 5.000 km ou un ano
Seguintes: cada 5.000 km ou un ano
Prezo aproximado de 
cada revisión: 140 €
Cambio de pneumáticos: 
cada 13.000 km

Prezo aproximado: 470 €
É posible, que os períodos de 
mantemento que recomendo 
nesta sección, non coincidan cos 
recomendados pola marca en 
moitas ocasións. Considero que 
son os ideais para manter a túa 
moto en perfectas condicións.

SEGURO
Terceiros con asistencia na estrada 
e seguro de condutor: 225 € ao 
ano (maiores de 25 anos)
Tamén hai a posibilidade de 
engadir roubo, incendio ou 
perda total (Todo Risco)

Prezos do novo Duster
O novo Duster 

c o m e r c i a l i z a r a -
se a partir de mar-

zo e chegará á Rede Dacia a 
principios do verán. O novo 
Duster dispón de tres ni-
veis de acabado: Essential, 
Expression e unha oferta 
no nivel superior con dous 

acabados con contidos dife-
renciados e complementa-
rios. Dunha banda o Duster 
Extreme está dirixido aos 
amantes das actividades ao 
aire libre que precisan dun 
vehículo robusto e práctico 
(tapizaría MicroCloud facil-
mente lavable, barras de teito 

modulares...) mentres que o 
Duster Journey está pensa-
do para aqueles que priori-
zan a elegancia, o confort e 
a tecnoloxía (freo de estacio-
namento automático, Media 
Nav Live...). Ademais conta co 
YouClip, os novos accesorios 
multiusos “estilo Dacia”, un 

sistema intelixente que per-
mite fixar numerosos acce-
sorios específicos en lugares 
clave da cabina, dunha for-
ma práctica e segura. O novo 
Duster está equipado de serie 
con catro (acabado Essential) 
ou seis (outros acabados) 
puntos de conexión YouClip.

Táboa de prezos Duster
Essential ECO-G 100 19.290 €
Expression ECO-G 100 21.390 €
Expression TCe 130 4x2 22.890 €
Expression TCe 130 4x4 25.090 €
Expression HYBRID 140 26.290 €
Journey ECO-G 100 22.890 €
Journey TCe 130 4x2 24.390 €
Journey HYBRID 140 27.790 €
Extreme ECO-G 100 22.890 €
Extreme TCe 130 4x2 24.390 €
Extreme TCe 130 4x4 26.590 €
Extreme HYBRID 140 27.790 €

Range Rover Sport e Andorra 
snow challenge

A terceira xe-
ración do Range 
Rover Sport con-

ta con máis prestacións e 
distintas motorizacións dis-
poñibles, modelos eléctri-
cos híbridos enchufables de 
seis cilindros, un novo e po-
tente motor V8 e motores 
Ingenium mild hybrid de ga-
solina e diésel con seis cilin-
dros. A opción de propulsión 
completamente eléctrica es-
tará dispoñible en 2024, o 
que suporá o seguinte paso 
na etapa de electrificación 
de Land Rover. Sen dúbida, 

o vehículo é un referente e 
un impacto no luxo depor-
tivo, cun deseño sofisticado 
e unha conectividade dixital 
de elite. Para probalo e ex-
perimentar a súa potencia 
a marca dispón en Andorra, 
as fins de semana do 1 de fe-
breiro ao 17 de marzo (esta-
ción de Grandvalira), de tres 
exclusivos packs dirixidos a 
parellas —Premium (1.600 
€), Plus (900 €) ou Drive (550 
€)— que combinan a aven-
tura na montaña con cursos 
de condución en neve, ceas 
e excursións.

Unha besta de 635 cabalos
O McLaren GTS é o 

sucesor do GT, que 
chegou ao merca-

do en 2020. Agora aparece 
esta nova  versión, lanzada 
con máis potencia e mello-
res prestacións, aínda que a 
nivel de deseño segue sendo 
moi similar ao seu antecesor, 
procurando converterse no 
superdepotivo de luxo máis 
práctico posible. No deseño, 
o frontal actualizouse lixei-
ramente con tomas de aire 
máis grandes, mentres que 

na parte posterior cambian 
os embelecedores de esca-
pe, entre outros moitos de-
talles. O máis importante é 
que o seu motor V8 biturbo 
de 4.0 litros ten 635 caba-
los de potencia, quince máis 
que o seu predecesor. Non 
estraña así que a súa respos-
ta ao acelerador sexa impre-
sionante, pois acelera de 0 a 
100 quilómetros por hora en 
3,2 segundos e a súa veloci-
dade punta chega ata os 326 
km/h.

Omoda 5 chega con 5 anos de garantía
O novo Omoda 

5, que comezará a 
comercializarse no 

noso país a finais deste mes 
de xaneiro, chega cunha ga-
rantía oficial do fabricante de 
cinco anos ou 100.000 qui-
lómetros. A compañía pode 
ofrecer esta garantía pola ca-
lidade dos procesos de pro-
bas durante a súa fase de 
desenvolvemento. A garan-
tía, ademais, é transferible ao 
seguinte propietario do vehí-
culo, axudando a aumentar 

o seu valor de revenda. Con 
esta decisión a compañía 
chinesa aposta por ofrecer 
a mellor experiencia de pro-
piedade dos seus vehículos, 
ao tempo que ofrece unha 
atención ao cliente dotada 
dunha completa rede de con-
cesionarios, que xa conta con 
concesionarios propios en 39 
localizacións repartidas pola 
Península, que se estenderán 
a oitenta nesta primeira fase 
de expansión arredor do te-
rritorio nacional.

A batería de estado sólido de QuantumScape supera a primeira proba
Powerco confir-

mou as boas novas, 
os resultados po-

sitivos da batería de estado 
sólido, considerada o vindei-
ro gran paso no desenvol-
vemento das baterías, ao 
prometer maior autonomía, 
tempos de carga máis curtos 
e máxima seguridade.

PowerCo, informou que a 
empresa estadounidense 
QuantumScape alcanzou re-
centemente o fito de supe-
rar os requisitos na proba da 
mostra A, completando con 
éxito máis de 1.000 ciclos de 

carga. Isto significa que un 
coche eléctrico cunha auto-
nomía WLTP de 500/600 qui-
lómetros, conseguiría unha 
quilometraxe total de máis 
de medio millón de quilóme-
tros. Ao mesmo tempo, nese 
proceso, a célula apenas en-
velleceu e aínda conserva-
ba o 95% da capacidade ao 
final da proba. Frank Blome, 
conselleiro delegado de 
PowerCo, comentou “o re-
sultado final deste desenvol-
vemento podería ser unha 
célula de batería que permi-
ta grandes autonomías, que 

poida cargarse con gran rapi-
dez e que practicamente non 
envelleza. Estamos convenci-
dos da tecnoloxía de estado 

sólido e seguimos traballan-
do a toda velocidade co noso 
socio QuantumScape para 
producila en serie”.

Iveco Bus chega a Senegal
Iveco Bus e Dakar 

Dem Dikk asinaron 
un contrato para 

a entrega de 370 unida-
des do Crossway, así como 
un conxunto de servizos 
de apoio ligados, para con-
tribuír á modernización da 
oferta de transporte na área 
metropolitana de Dakar e os 
seus arredores. Esta historia 
de exportación africana nace 
do liderado do Crossway na 
súa categoría en Europa, 
con preto de 60.000 uni-
dades producidas nas súas 
distintas versións. Os auto-
buses están equipados co 

motor Iveco Cursor 8 Euro 3 
de 310 cabalos ofrecendo 55 
prazas para pasaxeiros, men-
tres que a versión Crossway 
Low Entry pode acomodar a 
34 pasaxeiros sentados e 72 
de pé. Os autobuses contan 
con equipamentos como a 
protección contra a catafo-
reses, parachoques diantei-
ros de tres pezas, ramplas 
UFR e asentos do condutor 
con suspensión pneumática. 
Os primeiros lotes chegaron 
a Dakar a finais de 2023 e as 
unidades restantes entrega-
ranse antes de febreiro des-
te ano.

A historia de Maserati con-
ta cunha longuísima tradi-
ción que acaba de cumprir 
as once décadas de historia. 
Neste tempo, a marca italia-
na especializouse na velo-
cidade e a competición con 
ducias de resultados na súa 
memoria. Dende os récords 
e as vitorias nos circuítos 
de carreiras transitou des-
pois á produción de vehí-
culos en masa, concibindo 
vehículos lendarios, como 
o Quattroporte, que chega 
aos nosos días.

No imaxinario de Maserati 
abundan os coches de ré-
cord, os supervendas, as 
competicións míticas e a ac-
tualización permanente ata 

hoxe, nos que a marca avan-
za na electrificación sen per-
der a súa esencia.

Para rastrexar este ADN 
detémonos en dez puntos 
cronolóxicos da súa histo-
ria, partindo hai máis de 
110 anos, o 1 de decem-
bro de 1914, no que Alfieri 
Maserati fundou cos seus 
irmáns, Ettore e Ernesto, a 
Societa Anonima Officine 
Alfieri Maserati. Os primei-
ros anos serían difíciles, 
mais comezaron unha his-
toria centenaria do motor 
europeo.

1. No 1926 presenta o 
seu primeiro coche de 
carreiras, o Tipo 26. 

Debutou cunha vitoria 
na Targa Florio dese ano, co 

mesmísimo Alfieri Maserati 
ao volante. Tres anos des-
pois, no 1929, o Maserati V4 
Sport Zagato, batería o ré-
cord mundial de velocida-
de de clase C, percorrendo 
10 quilómetros a unha ve-
locidade media de 246,069 
km/h. Durante os anos 30 a 
marca chegaría a ostentar 
ata 13 récords internacio-
nais de velocidade ao mes-
mo tempo.

2. Maserati A6 1500: o 
inventor do concepto 
gran turismo. 

Tras a adquisición de 
Maserati pola familia Orsi, 
a marca trasládase en 1940 
a Modena, ao novo centro 
de produción de Viale Ciro 
Menotti. A estratexia da 

marca evolucionou e sen 
deixar de gañar nos circuítos, 
pasou a fabricar automóbi-
les deportivos de rúa. O pri-
meiro de todos eles foi o A6 
1500. Deseñado por Battista 
Pinin Farina forma parte da 
historia ao crear un tipo de 
automóbil que non existía 
ata entón, o gran turismo.

3. Maserati 205 F e 
300 S: dúas lendas de 
competición. 

Na década dos cincuen-
ta, o lendario Juan Manuel 
Fangio triunfa co icónico 
Maserati 250F, gañando os 
Campionatos do Mundo 
de Fórmula 1 en 1954 e en 
1957. Ademais, a aparición 
do 300S en 1955, conver-
teu a Fangio no gañador 

Maserati en dez datas
Velocidade e luxo italiano

Maserati Tipo26 Targa Florio 1926

Maserati 250F Maria Teresa de Filippis 1958 Maserati 3500 GT

do GP de Venezuela e ou-
tras vitorias en clásicas do 
automobilismo, como os 
1.000 km de Buenos Aires, 
Xiro dei Sicilia, Targa Florio 
e 1.000 km de Nürburgring, 
impulsando a fama e repu-
tación de Maseratia nivel 
internacional.

4. Maserati 3500 e 5000 
GT: Gran Turismo con 
maiúsculas. 

En 1957, cunha base me-
cánica nada da competición, 
apareceu o 3500 GT, un gran 
turismo deseñado por Giulio 
Alfieri para ser producido en 
grandes series. Entre 1957 e 
1964 producíronse máis de 
2.200 unidades dun automó-
bil que consolidaba o cambio 
de estratexia da marca des-
tinada ao consumo de ma-
sas, sempre en termos de 
vehículos exclusivos. Doutra 
banda, por un encargo espe-
cífico do Xa de Persia, Reza 
Pahlavi, o 5000 GT presentou-
se en 1959, fabricándose só 
tres unidades desta versión 
especial.

5. Quattroporte: o piar 
central de Maserati. 

En1963 preséntase no 
Salón de Turín o Maserati 
Quattroporte, outro modelo 
da marca clave na historia do 
automóbil, por ser a primei-
ra berlina deportiva da histo-
ria de catro prazas. 60 anos 
despois, producíronse máis 
de 75.000 unidades dun mo-
delo que foi e segue sendo 
a xoia da coroa da Casa do 
Tridente.

6. 3200 GT: o 
renacemento. 

No 1998 o deseño de 
Giugiaro do 3200 GT marcou 
época, por exemplo, ao em-
pregar os seus pilotos trasei-
ros en forma de boomerang, 
os primeiros en utilizar a tec-
noloxía LED nun coche de 
produción. O interior, deseña-
do por Enrico Fumia, tamén 
impresionou á prensa espe-
cializada. Propulsado por un 
motor V8, substancialmente 
modificado, procedente do 

Shamal e o Quattroporte IV, 
que entregaba 370 cv.

7. MC 12: volta triunfal á 
competición. 

O 5 de setembro de 2004 
dous MC 12 marcaron o re-
greso do Tridente á compe-
tición no circuíto de Imola. O 
Maserati Corse 12 cilindros 
dominou o campionato FIA 
GT nos anos seguintes, entre 
2005 e 2010, sumando cinco 
títulos de pilotos e seis por 
equipos, ademais de tres vi-
torias na xeral nas 24 Horas 
de Spa.

8. Levante: o primeiro 
SUV Maserati. 

En 2016, Maserati creou 
o extraordinario SUV que 
o mundo coñece como 
Levante, un nome inspirado 
nun vento.

9. MC 20: o comezo 
dunha nova era. 

No 2020 comezou unha 
nova era co redescubremento 

do ADN deportivo orixinal de 
Maserati e a aparición do su-
perdeportivo MC20, que terá 
versións coupé, descapota-
ble e eléctrica. Todos os ex-
pertos sinalan que o vehículo 
imaxina o camiño cara ao fu-
turo de Maserati, concibido 
nos laboratorios do Maserati 
Innovation Lab na sede cen-
tral en Modena. O seu inno-
vador motor V6 Nettuno é a 
súa primeira creación.

10. Gran Turismo 
Folgore: o primeiro 
eléctrico 

O GranTurismo Folgore, 
que chegou ao mercado en 
2023, é o primeiro coche eléc-
trico da historia de Maserati e 
a resposta da marca aos no-
vos tempos, representando 
a punta de lanza da nova es-
tratexia de electrificación ao 
estilo Maserati. O futuro pasa 
pola proxección de que todos 
os modelos Maserati terán 
unha versión 100% eléctri-
ca en 2025; e en 2030, toda 
a gama de modelos da mar-
ca será totalmente eléctrica.

Maserati Quattroporte I 1963

Maserati MC12 No.1

ADAC Opel Electric Rally Cup
Na súa terceira 

tempada, a ADAC 
Opel Electric Rally 

Cup volveu a ofrecer un 
electrizante deporte de 
rali ao máis alto nivel, con 
competición e un concep-
to sostible que xa están 
a xerar expectación para 
2024. Os preparativos para 
a cuarta tempada da Copa 
xa están en pleno apoxeo. 
Numerosos equipos novos 
competirán en oito ralis en 
cinco países.

Nos últimos meses, equi-
pos de sete nacións, in-
cluídas tres tripulacións 
femininas, libraron du-
ras batallas por décimas 
de segundo. Ata 15 Opel 

Corsa Rally Electric de 
136cv  estiveron na saída 
dos oito ralis en Alemaña, 
Francia, Austria e Suíza. O 
punto culminante da tem-
pada foi a primeira parti-
cipación nunha proba do 
Campionato do Mundo 
de Ralis da FIA, o Rali de 
Europa Central, con eta-
pas especiais en Alemaña, 
Austria e a República 
Checa.

Esta copa volve estar com-
posta por oito probas. A 
tempada comeza co ADAC 
Rali de Sulingen, que, xun-
to co ADAC Rali Stemweder 
Berg (agosto), forma par-
te do Campionato de 
Alemaña de Ralis (DRM).

Nani Roma no Dakar cun Ford Ranger
Os pilotos oficiais 

do equipo M-Sport 
Ford, Nani Roma e 

Alex Haro, presentaron en 
Barcelona o Ford Ranger 
T1 co que participasen no 
Dakar 2024, que se disputa-
rá en Arabia Saudita entre 
os días 5 e 19 de xaneiro. 
Nani Roma, que regresa ao 
Dakar tras un ano de pausa, 
mostrouse moi motivado 
e a punto ante a oportuni-
dade que representa lide-
rar un equipo que deseñou 
un ambicioso programa 

deportivo a longo prazo. Os 
dous Ford Ranger T1 que 
utilizarán Nani Roma–Alex 
Haro e Gareth Woolridge–
Boyd Dreyer son unidades 
preparadas por MSport 
e NWM (Neil Woolridge 
Motorsport).

O Dakar 2024 consta dun 
percorrido total de 7.923 
km, dos cales 4.676 son cro-
nometrados. A proba arrin-
cará o 5 de xaneiro cunha 
prólogo en Alula e concluirá 
o 19 de xaneiro (12.ª etapa) 
en Yanbu. O 13 de xaneiro, 

en Riad, será día de des-
canso. Nani, que conta con 
cinco chegadas entre os 
tres primeiros, logrou o seu 

primeiro triunfo no Dakar en 
2004, en moto, e a segunda 
vitoria, primeira en coche, 
en 2014.

Novos deseños dos Toyota 
de competición

Tanto o Hypercar 
GR010 Hybrid 
como o Yaris WRC 

Rally1 lucirán como cor 
principal o negro mate, 
substituíndo ao habitual 
branco e vermello con to-
ques negros que foi o seu 
aceno de identidade. Baixo 
esas cores gañou os cam-
pionatos de pilotos e equi-
pos tanto no WEC como o 
WRC 2023. Estas novas co-
res distintivas non só se uti-
lizarán no WRC e o WEC, 
senón tamén noutras com-
peticións nas que participa 

a marca xaponesa. Dous 
son os conceptos que subli-
ñan á nova cor negra mate 
do GR Yaris Rally1 Hybrid e 
o GR010 Hybrid, que com-
petirán nos Campionatos 
Mundiais da FIA respecti-
vos. Un dos conceptos é 
"velocidade", que repre-
senta o espírito de "non 
querer perder". O outro é o 
“prototipo”, que represen-
ta a creación de automó-
biles de competición cada 
vez mellores e a vontade de 
seguir evolucionando.

Toyota Gazoo Racing Iberian Cup 2024
Tras o éxito vivido 

en 2023, onde se 
bateu o récord de 

rexistrados ao chegar aos 
16 participantes e na que 
a disputa polo título estivo 
aberta ata a última proba, a 
Toyota Gazoo Racing Iberian 
Cup contará con importan-
tes novidades para 2024.

Parte das mesmas radican 
nun calendario que volverá 
contar con catro probas en 
Portugal e outras catro en 
España. A terra e o asfalto 
volverán repartirse o pro-
tagonismo a partes iguais, 
unha característica que con-
verte á copa monomarca or-
ganizada por Toyota España, 
Toyota Caetano Portugal e 
MSi nunha referencia, tan-
to para os pilotos máis no-
vos que queren progresar 
nas súas carreiras deporti-
vas, como para aqueles que 
queren seguir gozando dos 
ralis cun vehículo de altas 
prestacións e tracción ás ca-
tro rodas como é o GR Yaris 
RZ Cup.

O ano comezará co Rali 
Serras de Fafe, que se 

disputará os días 23 e 24 de 
febreiro e que se converteu 
nunha das citas máis emble-
máticas da tempada, xa que 
conta sempre cunha impor-
tante asistencia de público 
dada a espectacularidade 
dos seus especiais de terra.

Para que os afecciona-
dos españois poidan gozar 
dos GR Yaris da TGR Iberian 
Cup, haberá que agardar 
a abril. Por primeira vez e 
como novidade, os pilotos 
da Copa disputarán o Rali 
Internacional Sierra Morena 
(6-7 abril), sobre asfalto. 
Logo chegarán dúas visitas 
consecutivas a Portugal, co 
Rali Terras Aboboreira (26 
e 27 de abril), que se co-
rre sobre terra, e o Rali de 
Lisboa (6-8 de xuño), no 
que o asfalto volverá ser o 
protagonista.

No ecuador da tempa-
da afrontaranse no noso 
país tres citas consecuti-
vas. Tanto o Rali Rías Baixas 
(5-6 xullo) como o Villa de 
Llanes (20-21 setembro), 
ambos sobre asfalto, se-
rán dúas probas inéditas 

no calendario da Toyota 
Gazoo Racing Iberian Cup, 
mentres que o Rali RACC 
Catalunya-Costa Daurada 
(19-20 outubro) volverá ao 
calendario tras ausentarse 
en 2023, aínda que o fará 
sobre terra en lugar de as-
falto, como ocorreu en 2022.

En 2024 o final de festa vivi-
rase en Portugal coa última 
novidade do calendario, xa 
que por primeira vez se dis-
putará o Rali de Murça (17-
18 novembro). Unha proba 
que será de coeficiente 1,5; 
é dicir, tanto os puntos que 
se repartan ao final do Rali 
como os que reciben os 
vencedores dos treitos te-
rán un valor especial, algo 

que pode deixar aberta a 
clasificación xeral da Copa 
cos GR Yaris ata os últimos 
quilómetros da proba.

Ao novo calendario sú-
manse as melloras nos pre-
mios que se entregarán 
en 2024. Neste sentido, a 
principal novidade é que o 
gañador terá a posibilida-
de de disputar un Rali en 
2025 co GR Yaris Rali2, co 
que Toyota competirá de 
forma oficial en 2024. Este 
premio súmase aos 27.500 
€ que se entregan en cada 
carreira e aos 64.000 € que 
se reparten os tres primei-
ros clasificados da xeral ao 
final de ano. Ademais, o me-
llor piloto Júnior (menos de 
24 anos), o primeiro piloto 
Sénior (máis de 54 anos), a 
mellor piloto feminina e o 
mellor copiloto (este últi-
mo premio, outra novidade 
para 2024) recibirán un che-
que de 3.000 €, acumulable 
ás contías anteriormente 
mencionadas. Ademais, to-
dos os pilotos que disputen 
as oito probas do calenda-
rio contarán cunha axuda 
de 1.500 €.

Por primeira vez, as pro-
bas celebradas en España 
desta copa irán da man 
do Supercampionato de 
España de Ralis.

Calendario Toyota Gazoo Racing Iberian Cup 2024
Proba Data Superficie
Rali Serras de Fafe 23-24 febreiro Terra
Rali Internacional Sierra Morena 6-7 abril Asfalto
Rali Terras Aboboreira 26-27 abril Terra
Rali de Lisboa 7-8 xuño Asfalto
Rali Rías Baixas 6-7 xullo Asfalto
Rali Villa de Llanes 20-21 setembro Asfalto
Rali RACC Catalunya-Costa Daurada 19-20 outubro Terra
Rali de Murça 17-18 novembro Terra

Rúa do Cruceiro, 99. Santiago de Compostela
 Tel. 981 935 410 - www.bonavalcar.com

BONAVAL CAR

Nuevo MG HS por

24.440€
Olvídate de todas las preocupaciones y relájate al volante del
nuevo MG HS, un SUV familiar totalmente rediseñado para
aquellos que buscan elegancia y lo último en tecnología. 

*

 * PVP válido para Península y Baleares válido hasta el 30/10/2023 para para la versión MG HS 1.5 MT Comfort con pintura Brighton Blue. El precio incluye
promociones de la marca y descuento a ligado en financiación, sujeto a aprobación por Santander Consumer Finance (SCF). Regalo de 1 año de seguro a todo
riesgo con franquicia de 150€ ligado a aprobación de la financiación con SCF, acudiendo a nuestra red de concesionarios MG. El precio incluye impuestos vigentes y
transporte. No incluye gastos de matriculación ni gastos de pre-entrega. Equipamiento y colores sujetos a disponibilidad. El modelo visualizado puede no coincidir
con el ofertado.


